
EGLENMÄN ÇAP ETMEK ÜÇIN
Türkmenistan Çaganyň Hukuklary hakyndaky Konwensiýanyň 20 ýyllygynyň köpçülikleýin bellenilmegine başlaýar  
Aşgabat, Türkmenistan, 2009-njy ýylyň oktýabr aýynyň 30-y – Türkmenistanyň hökümeti we Birleşen Milletler Guramasynyň Çagalar Gaznasy (ÝUNISEF) resmi taýdan Çaganyň Hukuklary hakyndaky Konwensiýanyň (ÇHK) 20 ýyllygyny belläp başlaýar. Jemgyýetiň gün tertibinde çagalaryň hukuklarynyň artykmaçlyk berilmegi ugrunda ÝUNISEF we onuň partnýorlarynyň tutuş bir ýylyň dowamynda tagalla baryny edip gelen bolsa,  öňümizdäki ýigrimi gün durşuna Çaganyň Hukuklary hakyndaky Konwensiýanyň düýbüniň tutulmagynyň ýigrimi ýyllygynyň bellenilip geçilmegine bagyşlanyp, noýabr aýynyň 20-de tamamlanar. 
Çaganyň Hukuklary hakyndaky Konwensiýa kanun taýdan berkidilen ilkinji çagalaryñ hukuklaryna degişli konwensiýa bolmak bilen bir hatarda çagalar üçin adam hukuklaryny makul bilmek maksady bilen has giň gerimde ratifisirlenen halkara konwensiýadyr. Elli dört maddadan ybarat bu Konwensiýa hemme ýerlerdäki çagalarda bar bolan adam hukuklarynyň esasylarynyň üstünde durup geçýär. Olaryň arasynda: yaşamaklyga bolan hukugy; doly kemala gelmeklige bolan hukugy; zyýanly täsirlerden, abraýdan düşürmeklikden we ekspluatirlenmekden goragly bolmaga hukugy; şeýle hem maşgala, medeni we jemgyýet durmuşa doly gatnaşmaga bolan hukugy. Kemsitmezlik; çaganyň iň gowy bähbitlerini aramak; ýaşamak we kemala gelmek; hem-de çaganyň dünýä garaýyşlaryna sarpa goýmak bu Konwensiýanyň dört sany esasy ýörelgeleridir.  
Çaganyň Hukuklary hakyndaky Konwensiýanyň 20 ýyllygyny bellemek bilen Türkmenistan we dünýäniň beýleki ýurtlary 21-nji asyrda ilkinji gezek çaganyň hukuklarynyň esasy pursatlaryny ýada salýarlar we soňky ýigrimi ýylyň içinde çaga hukuklaryna degişlilikde ýetilen aýgytly sepgitleri belläp geçýärler. Türkmenistanda ÝUNISEF bilen Türkmenistanyň hökümeti Konwensiýanyň maddalaryny şöhlelendirjek çäreleriň geçirilmegini, şeýle hem şol çärelere hut çagalaryň özleriniň gatnaşdyrylmagyny we dünýägaraýyşlarynyň beýan edilmegine mümkinçilik döretmegi meýilleşdirýärler. ÇHK degişlilikde geçiriljek şol dabaralara ÝUNISEF-iň  hemme pudaklardan bolan partnýorlary gatnaşarlar. Şular ýaly köp pudaklaýyn çemeleşme, bileleşilip hereket etsek çagalaryň hemmesiniň hukuklaryna kepil geçjekdigimiziň we umuman adamzat ösüşine, we üstünligine goşant edip biljekdigimiziň subutnamasy bolup hyzmat edýär. 

Çaganyň Hukuklary hakyndaky Konwensiýanyň 20 ýyllygyna bagyşlanyp geçiriljek dabaralar şu gün Türkmenistanda  işleýän milli we halkara žurnalistler üçin niýetlenen nazarlanma ýygnagynyň geçirilmegi bilen başlandy. Çagalaryň hukuklarynyň öňe sürülmeginde we olaryň howpsuzlygynyň üpjün edilmeginde habar beriş serişdeleriniň tutýan orny ulydyr. Mundan başga-da habar beriş serişdeler çagalaryň sesleri üçin ýaýlym bolup hyzmat edýär. Nazarlanma ýygnagynyň geçirilmegi žurnalistler tarapyndan ÇHK ýörelgelerini we olaryň çagalaryň gündeki durmuşy bilen arabaglylygyna has gowy düşünmegine ýol açar.  
Çagalaryň “Güneş” atly žurnalynyň we Ýaşlyk teleýaýlymynyň  “Çaga Kalby” atly gepleşigi arkaly ýaş okyjylar we tomaşaçylar interaktiw we düşünmäge aňsat ýol bilen Çaganyň Hukuklary hakyndakyy Konwensiýa dogrusynda köp zat öwrenerler.      
Kiçilikden öwrenmegiň we dogulandan başlap rehimli we jogapkärçilikli terbiýe bilen gurşap almagyň gymmatyny öň hatarda goýmak maksady bilen Türkmenistanyň çäginde noýabr aýynyň 20-de doguljak her bir çaga ÝUNISEF-iň hyzmatdaşlykda bolan ministrlikleri bilen birlikde  taýýarlan suratly çaga kitaplarynyň toplumyny sowgat hökmünde alarlar. Şol kitaplar Türkmenistanly çagalar üçin taýýarlanan serişdeler toplumynyň bir parçasy  bolmak bilen, olar çaganyň durmuşynyň ilkinji ýyllarynyň täsin gymmatlyklary, hem-de çaganyň terbiýesini üpjün edýänleriň onuň sagdyn, akylly, özüne ynamly we goragly bolmagy üçin  edip biläýjek ýönekeý, emma şol bir wagtyň özünde güýçli zatlar barasyndadyr.  
Welaýatlaryň her birisinden we paýtagt şäherden bolan çagalar gurjak oýunlaryna tomaşa edip we Türkmen Döwlet Gurjak teatrynyň oýunçylary tarapyndan guramaçylyklaşdyrylan gurjak döredijilik meseleleri boýunça duşuşyga gatnaşmak bilen Çaganyň Hukuklary hakyndaky Konwensiýa bagyşlanan dabaralara gatnaşarlar. Çagalar bilen mugallymlar hem şu güni öz ýerli jemagatlarynda bellemek maksady bilen mekdeplerinde çäreler geçirerler. 
Syýasat derejesinde bolsa Türkmenistanyň Hökümeti we ÝUNISEF-iň partnýorlary bolan dürli ministrlikleriň we edaralaryň wekilleri üçin konferensiýa geçirer. Onuň maksady Türkmenistanyň çäginde ÇHK-ny durmuşa geçirmekde gazanylan üstünlikleri we duş gelen kynçylyklary gözden geçirmek bolar. Şu ýylyň Türkmenistan üçin aýratyn ähmiýeti bar, çünki Türkmenistan bu Konwensiýany kabul edenliginiň on bäş ýyllygyny hem belleýär.  
Ýigrimi günläp dowam etjek dabaralaryň iň soňky güni noýabr aýynyň 20-si bolmak bilen, şol gün Türkmenistanyň at gazanan aýdymçylary we oýunçylary bilen birlikde çagalar hem uly konsertde çykyş ederler. Çagalaryň hut özleriniň, syýasatçylaryň, mugallymlaryň we saglyk işgärleriniň, habar beriş serişdeleriniň we döredijilik äleminiň wekilleriniň, hem meşhurlyk gazanan at-abraýly şahslaryň gatnaşmagynda geçiriljek ähli çäreler çagalaryň öz hukuklaryndan  peýdalanmagy ýaly çagalar üçin iň wajyp bir zadyň üns merkezinde goýulmagyna bir mümkinçilik döreder!   

